[bookmark: part_1][bookmark: _GoBack]                                                           Gürcüstan qanunu 
                        Məcburi hərbi xidmətin təxirə salınmasına görə rüsum haqqında

                                                                               (2023-cü il 1 iyul vəziyyəti ilə)

[bookmark: part_2]    Maddə 1. Ümumi müddəa
    Bu qanun Gürcüstan Konstitusiyasının 67-ci maddəsinə, “Rüsumlar sisteminin əsasları haqqında” Gürcüstan Qanununa və “Hərbi öhdəlik və hərbi xidmət haqqında” Gürcüstan Qanununa uyğun olaraq, məcburi hərbi xidmətin təxirə salınmasına görə rüsumun məbləğini, ödənişin qaydasını və şərtlərini
müəyyənləşdirir.
Gürcüstanın 31 oktyabr 2018-ci il tarixli qanunu №3611 – veb-səhifə, 21.11.2018-ci il.
[bookmark: part_3]    Maddə 2. Məcburi hərbi xidmətin təxirə salınmasına görə rüsum anlayışı
     Məcburi hərbi xidmətin təxirə salınmasına görə rüsum Gürcüstanın dövlət büdcəsinə ödənilməli
məcburi ödənişdir, hansı ki „Hərbi öhdəlik və hərbi xidmət haqqında“ Gürcüstan Qanununun 30-cu maddəsinin birinci bəndinin „d“ alt bəndində nəzərdə tutulmuş məcburi hərbi xidmətin təxirə salınması hüququndan istifadə etmək üçün ödənilir.
[bookmark: part_4]    Maddə 3. (çıxarılıb)
Gürcüstanın 30 iyun 2006-cı il tarixli qanunu №3429 - SSM I, №27, 17.07.2006-cı il., maddə.225
[bookmark: part_5]    Maddə 4. Məcburi hərbi xidmətin təxirə salınması
     1. Bu qanunla müəyyən edilmiş məcburi hərbi xidmətin təxirə salınmasına görə rüsumun ödənilməsi - çağırılanın məcburi hərbi xidmətinin təxirə salınması üçün əsasdır.
     2. Çağırılan tərəfindən məcburi hərbi xidmətin təxirə salınmasına görə rüsum ödənildikdə: bələdiyyənin Meriyasının, Tbilisi şəhər bələdiyyəsində isə − Tbilisi şəhər bələdiyyəsinin rayon icra hakimiyyətinin müvafiq struktur bölməsinin vəzifəli şəxsi müvafiq qeydi (yazını) və bu rüsumun ödənilməsini təsdiq edən sənədi onun şəxsi işinə daxil edir.
Gürcüstanın 24 noyabr 2011-ci il tarixli qanunu №5293 - veb-səhifə, 08.12.2011-ci il.
Gürcüstanın 29 iyul 2014-cü il tarixli qanunu №2558 - veb-səhifə, 08.08.2014-cü il.
Gürcüstanın 26 iyul 2017-ci il tarixli qanunu №1256 - veb-səhifə, 29.07.2017-ci il.
[bookmark: part_6]    Maddə 5. Məcburi hərbi xidmətin təxirə salınmasına görə rüsumun dərəcəsi
      1. Məcburi hərbi xidmətə çağırışa tabe olan şəxs üçün məcburi hərbi xidmətin təxirə salınmasına görə rüsum 18 aylıq təxirə salma (möhlət) üçün 2000 (iki min) lari təşkil edir.
      2. Şəxs bu maddənin birinci bəndində nəzərdə tutulmuş hüquqdan yalnız iki dəfə, lakin 25 yaşına qədər istifadə edə bilər.
      3. Təxirə salma hüququndan istifadə bu maddənin 2-ci bəndinin tələblərinə ziddirsə, şəxsin təxirə salmaqdan istifadə etmək hüququna xitam veriləcək və məcburi hərbi xidmətə çağırılacaq.
Gürcüstanın 30 iyun 2006-cı il tarixli qanunu №3429 - SSM I, №27, 17.07.2006-cı il., maddə.225
[bookmark: part_7]    Maddə 6. Məcburi hərbi xidmətin təxirə salınmasına görə rüsumun Gürcüstanın dövlət büdcəsinə ödənilməsi qaydası
      1. Məcburi hərbi xidmətin təxirə salınmasına görə rüsumun 90 % Gürcüstanın dövlət büdcəsinə, 10 % isə – müvafiq bələdiyyənin büdcəsinə köçürülür.
     2. Məcburi hərbi xidmətin təxirə salınmasına görə rüsumun ödəniş müddəti Gürcüstan Hökumətinin qərarı ilə müəyyən edilir.
     3. Məcburi hərbi xidmətin təxirə salınmasına görə rüsumdan əldə ediləcək gəlirlərin proqnoz həcmlərinin müəyyən edilməsi və bu gəlirlərin əldə edilməsinə nəzarətin həyata keçirilməsi məqsədilə bələdiyyə hər il avqustun 1-dək Gürcüstanın Maliyyə Nazirliyinə, müəyyən edilmiş qaydada: növbəti büdcə ilində bu rüsumdan əldə ediləcək gəlirlərin proqnoz həcmləri haqqında müvafiq hesablamaları təqdim edir.
Gürcüstanın 7 may 2003-cü il tarixli qanunu №2230 - SSM I, №12, 21.05.2003-cü il., maddə.66
Gürcüstanın 29 dekabr 2004-cü il tarixli qanunu №889 - SSM I, №42, 31.12.2004-cü il., maddə.230
Gürcüstanın 24 noyabr 2011-ci il tarixli qanunu №5293 - veb-səhifə, 08.12.2011-ci il.
Gürcüstanın 27 sentyabr 2013-cü il tarixli qanunu №1390 – veb-səhifə, 09.10.2013-cü il.
Gürcüstanın 29 iyul 2014-cü il tarixli qanunu №2558 - veb-səhifə, 08.08.2014-cü il.
Gürcüstanın 15 iyul 2020-ci il tarixli qanunu №7027 - veb-səhifə, 28.07.2020-ci il.
[bookmark: part_8]    Maddə 7. Mübahisəli məsələlərə baxılma qaydası
     Məcburi hərbi xidmətin təxirə salınmasına görə rüsumun ödənilməsi ilə bağlı mübahisəli məsələləri məhkəmə həll edir.
[bookmark: part_9]    Maddə 8. Qanunun qüvvəyə minməsi
     Bu qanun dərc edildiyi andan qüvvəyə minsin.
 
Gürcüstan prezidenti    Eduard Şevardnadze

